
RIVOJLANTIRISH METODIKASI 

Namangan muhandislik-qurilish instituti 

 

Annotatsiya: Ushbu maqolada ta’lim jarayonida talabalarning amaliy bilimlarini 

rivojlantirish metodikasi mavzusida bo’lib unda qurilish materiallari sanoati, binolar va 

inshootlar, qurilish materiallari tarkibi va turlari xaqida yoritilgan. 

Kalit so’zlar: Qurilish materiallari, bozor iqtisodiyoti, binolar, inshootlar, guruhlar 

 

Qurilish materiallari sanoati xalq xo‟jaligining yetakchi tarmoqlaridan biri 

hisoblanadi. Yuqori darajada rivojlangan uy-joy, sanoat, suv xo‟jaligi, madaniy-

maishiy, transport qurilishi uchun kup miqdorda qurilish materiallari kerak bo‟ladi. 

Bozor iqtisodiyoti sharoitida qurilish materiallari sanoati oldida ham muhim 

vaziflar turibdi. Birinchi navbatda samarali qurilish materiallari ishlab chiqarishni 

rivojlantirish zarur. Qurilish materiallari ishlab chiqarishda ikkilamchi xom ashyolar, 

boshqa tarmoqlarning chiqindilaridan keng foydalanish, qurilish materiallarining 

turlarini ko‟paytirish, sifatini oshirish kerak bo‟ladi. Qurilish materiallarining xilma-xil 

xossalarini, ularning turli muxandislik koenstruktsiyalarida ishlash sharoitini bilgan 

mutaxassislargina qurilish materiallarini samarali ishlatishlari mumkin. SHuning uchun 

xam “Qurilish materiallari” kursi “Gidroinjeneriya” yunalishi bo‟yicha texnik-

bakalavrlar tayyorlash tizimida umum-kasb fanlaridan biri hisoblanadi. Bundan 

tashkari, ushbu kursdan olingan bilimlar qator mutaxassislik fanlarini o‟zlashtirishga 

yordam beradi (muxandislik konstruktsiyalari, zamin va poydevorlar, gidrotexnik 

inshootlar, materiallar qarshiligi va boshqalar). 

Qurilish materiallarining turlari: 

Binolar va inshootlar vazifasi hamda ulardan foydalanish sharoitlaridagi farklar 

tufayli qurilish materiallariga qo‟yiladigan talablar turli-tuman, xillari esa juda keng 

bo‟ladi. 

Qurilish materiallari kelib chiqishiga karab tabiiy va sun‟iy bo‟ladi. 

Qurilish materiallarini o‟rganishi osonlashtirish uchun, ularni ishlab chiqarish 

texnologiyasi va xom ashyo turiga ko‟ra guruhlarga ajratish qabul qilingan. 

Shunday qilib, ular quyidagi guruhlarga bo‟linadi: 

 tabiiy tosh materiallari; 

 keramik materiallar; 

 bog‟lovchi moddalar; 

 metallar; 

 yogoch materiallar; 

 polimer materiallar; 

 betonlar va temir-beton; 

 kuydirilmasdan olinadigan suhniy tosh materiallar; 

 pardozlash materiallari; 

 suv o‟tkazmaydigan materiallar; 

 issiq-sovuqni o‟tkazmaydigan materiallar. 

Ko‟pchilik qurilish materiallari katta hajmga va o‟rtacha zichlikga ega. Bu esa 

zavoddan yoki karg‟erdan qurilish maydoniga kel tirish xarajatlarni oshishiga sabab 

bo‟ladi. Ayrim araon qurilish materiallarining transport xarajatlari ularning narxidan 

xam oshib ketishi mumkin. SHuning uchun qurilish xarajatlarini kamaytirish 

maqsadida quruvchilar iloji boricha shunday materiallarni ishlatishga xarakat qilishlari 

kerakki, ular qurilish bo‟lishi kerak. Bunday materiallar mahalliy materiallar deyiladi 

va ularga birinchi navbatda qum, shag‟altosh, graviy, ohak, tabiiy toshlar, tisht va 

boshqalar kiradi. 

Qurilish materiallarining asosiy xossalari 

Qurilish materiallarining asosiy xossalarini 3 guruhga bo‟lish mumkin: 

 Fizik xossalari (haqiqiy va o‟rtacha zichligi hamda g‟ovakligi). 

 Mexanik xossalari (mustahkamligi, qattiqligi, ishqalanishga qarshili-gi, plastiklik 

va mo‟rtlik). 

 Suv va sovuqqa ta‟siri bilan bog‟lik xossalari (namlik, suv shimuvchanlik va 

gigroskopiklik, suv o‟tkazuvchanlik, sovuqqa chidamlilik). 

Qurilish materiallarining aksariyati g‟ovakli bo‟ladi. SHu sababli har doim 

o‟rtacha zichligi haqiqiy zichligidan kichik bo‟ladi. Faqat zich materiallarning (po‟lat, 

shisha, bitum va ba‟zi boshqa materiallar) haqiqiy va o‟rtacha zichligi amalda teng 

bo‟ladi, chunki ularda ichki g‟ovaklar hajmi juda kichik. 

Materiallarning mustahkamligi: Materialga tashqi kuch ta‟sir etganda unda 

kuchlanish (zo‟riqish) paydo bo‟ladi. 

Kuchlanish ma‟lum qiymatga yetganda material buziladi (sinadi). Materialning 

bezilishga qarshilik ko‟rsatish xususiyati mustahkamlik deb ataladi. Materiallarning 

mustaxkamligi odatda ularning mustahkamlik chegarasi orqali aniqlanadi. 

Ta‟sir qilayotgan kuch faktorlariga ko‟ra, materiallarning siqilishdagi, 

cho‟zilishdagi va egilishdagi mustahkamlik chegaralari bo‟ladi. Materiallarning 

mustahkamligi “Materiallar qarshiligi” kursida to‟laroq o‟rganiladi. 

Qattiqlik. Materiallarga uzidan qattiq jism botirilganda qarshilik kursatuvchanlik 

xususiyati uning qattiqligi deb ataladi. Materiallarning qattalik darajasi bir necha 

usullar bilan aniqlanadi. 

Yog‟och, po‟lat va betonning qattiqligini aniqlash uchun ulardan tayyorlangan 

namunalarning sirtiga bir kuch bilan standart po‟lat sharik ta‟sir ettiriladi va namuna 

sirtiga sharikning qancha botganligiga qarab, namunaning qattiqligi haqida xulosa 

qilinadi. 

Ishqalanishga qarshilik. Pol, zinapoya, yo‟l singari ishqalanish kuchi ta‟sirida 

bo‟lgan joylarda ishlatiladigan materiallar ishqalanishga sinab ko‟riladi. Buning uchun 

materialdan diametri 25 mm bo‟lgan tsilindr shaklidagi namunalar tayyorlanadi. 

Plastiklik va mo‟rtlik: Material kuch ta‟sirida o‟z shaklini o‟zgartirsa va kuch 

olinganda o‟zining avvalgi shakliga juda oz miqdorda qaytsa, bunga plastiklik deyiladi. 

Bunday materiallarga qurg‟oshin, po‟latning ayrim xillari, namlagan gil va boshqalar 

kiradi. 

Suv o‟tkazuvchanlik: Materiallarning bosim ostida uzidan suv o‟tkazishi uning suv 

o‟tkazuvchanligi deb ataladi. Materialning bu xossasi tom yopish, suv inshootlari va 

rezervuarlar kurishda juda katta axamiyatga ega. 

